
BASES DE SELECCIÓN PARA A CONTRATACIÓN LABORAL TEMPORAL DE PERSOAL 
PARA  O PROGRAMA  INTEGRADO  DE EMPREGO, QUE DESENVOLVE O CONCELLO 
DE CANGAS AO ABEIRO DUNHA SUBVENCIÓN CONCEDIDA POLA CONSELLERÍA DE 
ECONOMÍA, EMPREGO E INDUSTRIA DA XUNTA DE GALICIA.    

 

PRIMEIRA: OBXECTO. 

O obxecto da presente convocatoria é regular a selección e posterior contratación laboral 
temporal do persoal que de seguido se relaciona, que vai prestar os seus servizos no 
Programa Integrado de Emprego denominado Programa Integral de Inserción Laboral 
Concello de Cangas III, que desenvolve o Concello de Cangas en virtude dunha subvención 
concedida pola Concellería de Economía, Emprego e Industria da Xunta de Galicia ao abeiro 
da Orde do 29 de decembro de 2015, EXPTE. TR332A/2016-0037. 

Os postos de traballo que se van seleccionar son os seguintes: 

- Un/ha Técnico/a en Orientación e Inserción Laboral 

- Un/ha Técnico/a en Intermediación Laboral  

- Un/ha Administrativo/a. 

SEGUNDA: SISTEMA DE SELECCIÓN E CARACTERÍSTICAS DOS CONTRATOS. 

O sistema de selección será o concurso – oposición, coas concrecións que se especifican 
nestas Bases. 

As contratacións realizaranse en réxime laboral temporal, a media xornada, na modalidade 
de obra ou servizo determinado, cunha duración máxima ata o 31 de agosto de 2017. Esta 
duración prevista podería reducirse no caso de que o programa finalizara con anterioridade a 
esta data ou por outras causas que, de xeito motivado, así o xustifiquen. Así mesmo, no 
caso de que desde o Concello de Cangas se estimase necesario para o desenvolvemento 
do programa, no seu caso podería aumentarse o número de horas diarias en algún/s dos 
contratos.  

As retribucións para os contratos de Técnico/a a media xornada (4 horas diarias, 20 horas á 
semana) fíxanse en 900 € mensuais (salario bruto e parte proporcional de pagas 
extraordinarias). No caso de que se incrementase o número de horas en algún/s destes 
contratos, as retribucións aumentaríanse proporcionalmente tomando como referencia unha 
retribución de 1800 € (salario bruto e parte proporcional de pagas extraordinarias) para un 
contrato a xornada completa.    

A retribución para o contrato de Administrativo/a a media xornada (4 horas diarias, 20 horas 
á semana) fíxanse en 650 € mensuais (salario bruto e parte proporcional de pagas 
extraordinarias). No caso de que incrementase o número de horas de contrato, a retribución 
aumentaríase proporcionalmente tomando como referencia unha retribución de 1300 € 
(salario bruto e parte proporcional de pagas extraordinarias) para un contrato a xornada 
completa. 

Tendo en conta que as actividades do programa poden desenvolverse en horario de mañá e 
tarde, o horario de prestación do servizo en cada un dos postos será o que determine o 
Concello de Cangas, respectándose as horas diarias que se estipulen no respectivo 
contrato. En todo caso, o horario que inicialmente se estipule podería modificarse no caso de 
que as actuacións a desenvolver no programa así o requiran, debendo quedar constancia 
escrita desta modificación con carácter previo á súa aplicación.  

Atendendo ás indicacións que se lle dean desde o Concello e desde a dirección do 
programa, de xeito non exhaustivo as funcións a desenvolver en cada un dos postos de 
traballo son as seguintes:  

Técnico/a en Orientación e Inserción Laboral: 

- Informar, orientar, motivar  e asesorar ás persoas participantes na mellora da súa 
empregabilidade 

- Analizar o perfil profesional de cada participante e elaborarlle a cada un/ha deles/as un 
itinerario personalizado de inserción  

- Facer un seguimento individualizado dos itinerarios personalizados, motivando e apoiando 
aos participantes e realizando unha proposta de accións para a mellora da súa 
ocupabilidade. 

- Con carácter diario, captar, analizar e xestionar as ofertas de emprego que xurdan, 
informándolle delas aos participantes eh función do seu perfil profesional, realizando así 
mesmo  as tarefas de intermediación coa empresas que podan favorezan a inserción dos 
candidatos/as. 

- Levar a cabo a prospección de empresas que resulten potenciais empregadoras, 
procurando coñecer as súas posibles necesidades de persoal e perfís demandados. 

- Realizar accións de información e formación que contribúan á adquisición de competencias 
profesionais e ao fomento da capacidade emprendedora: sesións informativas, formación 
transversal, formación ocupacional, habilidades sociais, etc. 

- Realizar as tarefas de carácter administrativo que resulten necesarias para o cumprimento 
das funcións propias do seu posto (recollida de información de cada participantes, fichas de 
seguimento, elaboración de informes, bases de datos de empresas, unidades didácticas, 
documentación das prácticas, comunicación telefónica e vía electrónica cos participantes, 
etc.).  

-  Contribuír á busca de empresas e a xestión das prácticas non laborais dos participantes. 

- Actuar de xeito coordinado cos demais integrantes do equipo que xestiona o programa, 
seguindo ás indicacións que se lle dean desde desde a dirección.  

- No caso de ser requirido/a, prestar apoio ás tarefas que desenvolvan os outros/as 
integrantes do equipo que xestiona o programa. 

- Informar á dirección do programa das necesidades ou incidencias que puideran xurdir. 

- Outras tarefas relacionadas co posto de traballo que, no seu caso, se lle puidesen 
encomendar para o cumprimento dos obxectivos fixados no programa. 

Técnico/a en Intermediación Laboral: 

- Levar a cabo a prospección de empresas/ entidades que podan resultar potenciais 
empregadoras, prestando especial atención ás que podan ter maior relación cos perfís 
profesionais dos participantes. 

- Tomar contacto coas empresas / entidades a fin de presentar o programa e procurar 
coñecer as súas posibles necesidades de persoal e perfís profesionais que demandan. 

- Visitar as empresas /entidades que a priori podan resultar máis relevantes en relación cos 
obxectivos do programa, por exemplo aquelas que estean interesadas en cubrir algún posto 
de traballo e/ou aquelas que amosen unha maior receptividade cara a contratación de 
algún/s dos participantes ou na realización de prácticas non laborais. 

- Coñecer en profundidade o perfil profesional de cada un dos participantes, coa fin de 
favorecer o adecuado emparellamento das ofertas e demandas que lle manifesten as 
empresas coa traxectoria formativa e profesional dos participantes. 

 - Facer un seguimento individualizado dos itinerarios personalizados, en particular nas 
actividades que se desenvolvan nas empresas (prácticas, entrevistas, contratacións), 
motivando e apoiando aos participantes e realizando unha proposta de accións para a 
mellora da súa ocupabilidade. 

 -  Contribuír á busca de empresas e a xestión das prácticas non laborais dos participantes. 

- Realizar accións de información e formación que contribúan á adquisición de competencias 
profesionais e ao fomento da capacidade emprendedora: sesións informativas, formación 
transversal, formación ocupacional, habilidades sociais, etc. 

- Realizar as tarefas de carácter administrativo que resulten necesarias para o cumprimento 
das funcións propias do seu posto (documentación das prácticas, bases de datos de 
empresas, fichas de seguimento, elaboración de informes, unidades didácticas, 
comunicación telefónica e vía electrónica cos participantes, etc.).  

- Actuar de xeito coordinado cos demais integrantes do equipo que xestiona o programa, 
segundo ás indicacións que se lle dean desde desde a dirección.  

- No caso de ser requirido/a, prestar apoio ás tarefas que desenvolvan os outros/as 
integrantes do equipo que xestiona o programa. 

- Informar á dirección do programa das necesidades ou incidencias que puideran xurdir. 

- Outras tarefas relacionadas co posto de traballo que, no seu caso, se lle puidesen 
encomendar para o cumprimento dos obxectivos fixados no programa. 

Administrativo/a: 

- Deseñar e elaborar toda a documentación administrativa que se lle solicite en relación coa 
execución das acción que se desenvolvan no programa, encargándose de clasificala e 
mantela organizada (partes de asistencia, bases de datos dos participantes e das empresas, 
fichas de seguimento, preparación dos convenios de prácticas, xestión da documentación 
dos participantes, etc.). 

- Atender aos participantes en relación coa xestión da súa documentación administrativa. 

- Colaborar activamente na prospección de empresas /entidades, na busca de ofertas de 
traballo e na intermediación coas empresas/ entidades (atención telefónica, busca en bases 
de datos, busca en internet, recompilación e clasificación de ofertas de traballo, 
comunicación das ofertas aos participantes, etc.) . 

- Prestar apoio ás tarefas administrativas que desenvolvan os outros/as integrantes do 
equipo. 

- Informar á dirección do programa das necesidades ou incidencias que puideran xurdir. 

- Outras tarefas relacionadas co posto de traballo que, no seu caso, se lle puidesen 
encomendar desde a dirección para o cumprimento dos obxectivos fixados no programa. 

En cumprimento do previsto na Lei Orgánica 15/1999, de protección de datos de carácter 
persoal, as persoas que resulten contratadas deberán gardar o debido sixilo profesional en 
relación cos datos de carácter persoal aos que teñan acceso, cumprindo a devandita lei en 
tódolos los preceptos que lles resulten de aplicación. 

TERCEIRA: REQUISITOS DOS/AS ASPIRANTES. 

Para poder tomar parte nesta convocatoria, os/as aspirantes deberán reunir, antes do remate 
do prazo de presentación de instancias, os seguintes requisitos mínimos: 

A) Ser cidadán español ou atoparse comprendido no eido subxectivo referido no art. 57 da 
Lei 7/2007, de 12 de abril do Estatuto Básico do Empregado Público. 

B) Ter cumpridos os dezaseis anos de idade e non ter acadado a idade de xubilación 
forzosa. 

C) Posuír as capacidades e aptitudes físicas e psíquicas que sexan necesarias para o 
desempeño das correspondentes funcións e tarefas. 

D) Non ter sido apartado/a mediante expediente disciplinario do servizo ao Estado, ás 
Comunidades Autónomas ou ás Entidades Locais, nin estar inhabilitado/a para o exercicio 
de funcións públicas. 

E) Non atoparse incurso/a en ningunha causa de incompatibilidade ou incapacidade que 
determine a lexislación vixente 

F) Ter aboadas as TAXAS, segundo o disposto na base quinta.  

G) Achegar o diploma ou certificación de LINGUA GALEGA correspondente ao nivel de 
CELGA 4, ou a súa validación, ou de Perfeccionamento, ou a súa validación, ou no caso 
de non achegar ningunha certificación ou diploma deberá presentarse á proba de Lingua 
Galega prevista na base oitava. 

H) En relación coa fase de OPOSICIÓN, para as DÚAS PRAZAS DE TÉCNICO/A, 
PRESENTACIÓN POR ESCRITO DUNHA MEMORIA EXPLICATIVA da metodoloxía que 
empregaría e das accións concretas que desenvolvería para procurar a inserción laboral 
dos participantes, centrándose nas funcións propias do posto (base cuarta).   

I) Estar en posesión, ou en condicións de obter na data na que remate o prazo de 
presentación de solicitudes, dalgunha das TITULACIÓNS ACADÉMICAS que de seguido 
se especifican para cada un dos postos; (acreditaranse necesariamente segundo se 
especifica na base cuarta): 

Técnico/a en Orientación e Inserción Laboral: 

- Título de licenciado/a ou título de grao en Psicoloxía, Psicopedagoxía ou Pedagoxía 

- Titulo de diplomado/a ou título de grao en Traballo Social ou Educación Social 

Técnico/a en Intermediación Laboral: 

- Título de licenciado/a ou título de grao en Administración e dirección de empresas, 
Ciencias Económicas / Empresariais, Economía ou Dereito.  

- Titulo de diplomado/a ou título de grao en Relacións Laborais, Empresariais ou  
Graduado/a Social. 

Administrativo/a: 

- Título de Ciclo Superior ou FP II da familia de Administración e xestión. 

Non se terán en conta as titulacións que non se acrediten segundo o estipulado na base 
cuarta.  

CUARTA: PRESENTACIÓN DE SOLICITUDES E DA DOCUMENTACIÓN ACREDITATIVA. 

As solicitudes presentaranse, no modelo de instancia que se achega como anexo, no 
Rexistro Xeral do Concello de Cangas, tendo como data límite os 5 días hábiles seguintes á 
publicación destas Bases no taboleiro de anuncios do Concello e na páxina web do 
Concello.  

Coa solicitude achegarase a seguinte DOCUMENTACIÓN COMPULSADA: 

● DNI (ámbolos dous lados) 

● Recibo xustificativo do pagamento da TAXA (segundo se indica na base quinta) 

● TITULACIÓN ACADÉMICA: 

Acreditarase presentando fotocopia compulsada dalgunha das titulacións académicas 
especificadas na base terceira, letra I).  

No caso de titulacións expedidas no estranxeiro, será requisito que o/a aspirante acompañe 
documentación acreditativa referente a súa homologación e equivalencia co sistema 
educativo español. 

●  Competencia no emprego da LINGUA GALEGA: 

Acreditarse presentando fotocopia compulsada da certificación ou do diploma de Lingua 
Galega correspondente ao nivel de CELGA 4, ou a súa validación, ou de Perfeccionamento, 
ou a súa validación.  

En caso de non acreditar documentalmente que posúe o nivel de Lingua Galega indicado 
(CELGA 4 ou as súas equivalencias), para non ser excluído do proceso selectivo o/a 
aspirante deberá presentarse á proba de lingua galega prevista na base oitava. 

● Para a Fase de Oposición, só para as DÚAS PRAZAS DE TÉCNICO/A, PRESENTACIÓN 
POR ESCRITO DUNHA MEMORIA EXPLICATIVA da metodoloxía que empregaría e das 
accións concretas que desenvolvería coa fin de procurar a inserción laboral dos/as 
participantes, centrándose nas funcións propias do posto. Esta memoria terá unha 
extensión máxima de 5 páxinas. 

Segundo o estipulado na base oitava, esta memoria deberá ser explicada verbalmente polo 
candidato/a na fase de oposición, aclarando no seu caso as dúbidas que o tribunal lle poda 
formular 

● En xeral, toda a documentación que desexen que se lles valore na fase de concurso, 
segundo o especificado nestas Bases. 

No caso de que a instancia non se presente directamente no Rexistro Xeral do Concello de 
Cangas, con anterioridade ao remate do prazo o/a aspirante deberá enviar por Fax unha 
copia da instancia ao núm. 986304850, debendo figurar nela a data de presentación no 
rexistro correspondente, aos efectos de que poida ser incluída na relación de admitidos/as. 

QUINTA: DEREITOS DE EXAME 

Será requisito necesario para poder participar neste proceso selectivo o ter aboadas as taxas 
segundo o disposto na ordenanza fiscal municipal correspondente, que ascenden á cantidade 
de 17,04 € para cada unha das prazas de Técnico/a e a 12,78 € para a praza de 
Administrativo/a. 

SEXTA: ADMISIÓN DOS/AS ASPIRANTES 

Rematado o prazo de presentación de instancias, a Alcaldía ditará resolución declarando 
aprobado o listado provisional de admitidos/as e excluídos/as, facendo mención expresa no 
seu caso da causa da súa exclusión. Este listado provisional será exposto no taboleiro de 
anuncios e na páxina web do Concello de Cangas 

Os/as aspirantes excluídos/as disporán de dous días hábiles para poder subsanar ou 
emendar no seu caso a causa que motivara a súa exclusión. No caso de producirse algunha 
reclamación ou achega de documentación, ditarase nova resolución estimándoa ou 
desestimándoa, o que se recollerá no listado definitivo, que se publicará no taboleiro de 
anuncios e na páxina web do Concello unha vez que se resolvan as posibles reclamacións 

SÉTIMA: TRIBUNAL CUALIFICADOR 

O tribunal que xulgará as probas terá por obxecto garantir e supervisar o correcto 
desenvolvemento do proceso en tódalas súas fases. Estará composto por cinco membros. 
Non poderá constituírse sen a asistencia da metade máis un dos seus membros titulares ou 
suplentes, debendo estar presentes o/a presidente/a e o/a secretario/a, ou os seus 
respectivos suplentes. 

Os membros titulares e suplentes terán igual ou superior titulación á esixida ós/ás aspirantes 
e terán voz e voto. 

Estes deberán absterse de intervir, notificándoo á autoridade convocante, cando concorra 
neles algunha circunstancia das previstas legalmente. 

A composición efectiva do tribunal, así como a data e horas de valoración dos méritos 
acreditados e de comezo da fase de oposición, farase pública no taboleiro de anuncios do 
Concello, integrando a resolución pola que se publique a lista provisional de admitidos/as e 
excluídos/as, co fin de posibilitar no seu caso a formulación de recusación contra os membros 
do tribunal. 

O tribunal poderá contar coa colaboración do/os asesor/es externos que considere oportunos, 
que actuarán con voz e sen voto, limitándose a prestala súa colaboración nas súas 
especialidades técnicas. 

OITAVA: DESENVOLVEMENTO DO PROCESO SELECTIVO.- 

O proceso selectivo constará de dúas fases, a de concurso e a de oposición.  

     A) FASE DE CONCURSO.- 

Establécese un baremo xeral de 0 a 40 puntos, de conformidade cos criterios que de seguido 
se expresan: 

   1.- OUTRAS TITULACIÓNS ACADÉMICAS.-  

Pola presentación doutras titulacións universitarias (licenciado/a, diplomado/a ou grao), que 
garden relación coas funcións propias do posto, que se acrediten a maiores da que se 
presente como requisito de acceso para os postos de Técnico/a, ou por presentar unha/a 
titulación universitaria que garden relación coas funcións propias do posto para o posto de 
Administrativo ademais da de formación profesional:  5 puntos por cada unha. 

Non se valorara a titulación universitaria que servira de acceso á titulación que se presenta 
como requisito (por exemplo unha titulacións de primeiro grao que servira de acceso á de 
segundo grao que se presenta como requisito).  

No caso de titulacións expedidas no estranxeiro, será requisito que o/a aspirante acompañe 
documentación acreditativa referente a súa homologación e equivalencia co sistema 
educativo español. 

Valorarase cun máximo de 10 puntos. 

   2.- FORMACIÓN COMPLEMENTARIA.- 

Pola presentación de títulos ou diplomas acreditativos da participación con aproveitamento en 
cursos de posgraduado, formación profesional, cursos en xeral, seminarios ou xornadas 
directamente relacionados co posto de traballo ao que se presente, organizados por 
administracións públicas ou entidades privadas debidamente homologadas, segundo a 
gradación seguinte: 

 

De ata 25 horas:      0,10 puntos. 
De 26 a 50 horas:     0,25 puntos. 
De 51 a 100 horas:    0,50 puntos. 
De 101 a 250 horas:   0,75 puntos. 
De 251 a 499 horas:   1 punto. 
De 500 ou máis horas: 2 puntos. 
 

En caso de non constar a súa duración, consideraranse de ata 25 horas. 

Valorarase cun máximo de 10 puntos. 

   3.- EXPERIENCIA PROFESIONAL NO POSTO AO QUE SE PRESENTA. 

Puntuarase con 0,20 puntos cada mes de servizos prestados na administración pública, en 
tarefas directamente relacionadas co posto ao que se presenta. 

Puntuarase con 1 punto cada ano (ou fracción mínima dun mes) de servizos prestados en 
empresas privadas, en tarefas directamente relacionadas co posto ao que se presenta.. 

Acreditarase presentando a vida laboral e fotocopia compulsada dos contratos de traballo e, 
no caso de non figurar no contrato/s a mesma ocupación que a do posto ao que se presenta, 
tamén deberá achegar fotocopia compulsada dos certificados de empresa nos que se 
relacionen as tarefas desenvolvidas. 

Os servizos prestados con contratos a tempo parcial computaranse segundo os días que 
figuren na vida laboral. 

No caso de experiencia profesional por conta propia (autónomos, socios de empresas, etc.), 
acreditarase coa vida laboral (na que deberá figurar un epígrafe directamente relacionado coa 
ocupación á que se presenta), fotocopia compulsada da documentación de alta na 
Seguridade Social e no seu caso outra documentación na que se especifiquen os períodos de 
tempo efectivos nos que se traballou e as funcións desenvolvidas. 

A experiencia profesional no estranxeiro non se valorará, por non poder constatar de xeito 
fidedigno nin a súa veracidade nin a a súa equivalencia coa experiencia acreditada na vida 
laboral. 

Valorarase cun máximo de 20 puntos. 

   B) FASE DE OPOSICIÓN: 

PARTE A. 

Para as DÚAS PRAZAS DE TÉCNICO/A, PRESENTACIÓN POR ESCRITO DUNHA 
MEMORIA EXPLICATIVA da metodoloxía que empregaría e das accións concretas que 
desenvolvería coa fin de procurar a inserción laboral dos/as participantes, centrándose nas 
funcións propias do posto. Esta memoria terá unha extensión máxima de 5 páxinas 

Para a PRAZA DE ADMINISTRATIVO/A realizarase unha proba escrita tipo test de 20 
preguntas e 5 preguntas de reserva, que versará sobre ofimática, xestión administrativa, 
procedemento administrativo e réxime local, dispondo dun tempo máximo de 40 minutos para 
realizala..  

Para todas as prazas, esta parte A valorarase cun máximo de 30 puntos, debendo acadar o 
aspirante un mínimo de 15 puntos para non quedar eliminado/a. 

PARTE B: 

Para as DÚAS PRAZAS DE TÉCNICO/A, EXPOSICIÓN diante do tribunal da MEMORIA 
EXPLICATIVA presentada, destacando ou ampliando verbalmente os puntos que considere 
máis relevantes, respondendo ás dubidas ou preguntas que no seu caso lle formulen os 
membros do tribunal. Esta exposición e defensa da memoria presentada terá unha duración 
máxima de 15 minutos. 

Para a PRAZA DE ADMINISTRATIVO/A, realización dunha proba práctica de ofimática no 
ordenador ou exposición diante do tribunal da traxectoria profesional e experiencia no ámbito 
administrativo que posúe o aspirante, respondendo ás dubidas ou preguntas que no seu caso 
lle formulen os membros do tribunal. O tribunal determinará se se realiza a proba práctica ou 
a exposición (unha ou outra).No caso de realizarse a proba práctica, a súa duración sería dun 
máximo de 30 minutos e no caso de realizarse a exposición, a súa duración máxima sería de 
15 minutos. 

Para todas as prazas, esta parte B valorarase cun máximo de 25 puntos, debendo acadar o/a 
aspirante un mínimo de 13 puntos para non quedar eliminado/a. 

PARTE C: 

Os/as aspirantes serán convocados no día, hora e lugar que sinale o Tribunal para a 
realización dunha proba de coñecemento da LINGUA GALEGA de carácter non eliminatorio 
que consistirá na tradución castelán-galego e galego-castelán dun texto proposto polo 
tribunal de non menos de dez liñas. A proba valorarase cun máximo de 5 puntos. 
Quedarán exentos da realización deste exercicio os/as aspirantes que acrediten estar en 
posesión do Certificado en Lingua Galega – nivel 4 (CELGA 4), ou a súa validación, ou a 
certificación do curso de Lingua Galega de Perfeccionamento, ou a súa validación, 
puntuándoselles con 5 puntos. 

Esta proba de lingua galega ten carácter obrigatorio para os/as aspirantes que non estean 
exentos/as, quedando eliminados/as do proceso selectivo no caso de non presentarse.  

NOVENA:  CUALIFICACIÓN FINAL.- 

A cualificación final virá determinada pola suma das puntuacións obtidas na fase de concurso 
e máis na fase de oposición, tendo en conta que a puntuación obtida na fase de concurso 
representará o 40% do total e a resultante da fase de oposición o 60% restante, 

No caso de producirse empates na cualificación final acadada por dous ou máis aspirantes, 
estes dirimiranse do seguinte xeito: quedará en primeiro lugar o que obtivera maior 
puntuación na parte A da fase de oposición; de continuar o empate, o que obtivera maior 
puntuación na parte B da fase de oposición; de persistir o empate, o que obtivera maior 
puntuación na fase de concurso. De darse o caso de que continúe o empate, o tribunal 
convocará aos candidatos/as que teñan a mesma cualificación final para a realización 
dunha/as proba/s complementaria/s. 

O Tribunal fará pública no taboleiro de anuncios do Concello a puntuación obtida polos/as 
aspirantes e procederá á formalización dos correspondentes contratos laborais temporais, 
cos/as candidatos/as que acadasen a maior puntuación en cada praza. 

O Tribunal non poderá, en ningún caso, declarar máis aspirantes aprobados que prazas 
convocadas; calquera proposta que contraveña este mandato será nula de pleno dereito. 

Os candidatos/as que no seu caso renuncien á praza deberán facelo constar de xeito expreso 
por escrito, deixando deste xeito a praza vacante para que se poda chamar ao seguinte 
candidato/a segundo a orde decrecente da lista. 

Así mesmo, en caso de que o/a candidato/a seleccionado/a nunha das prazas non presente a 
documentación requirida para a formalización do seu contrato no prazo máximo de 2 días 
hábiles, a contar desde a data na que o Concello llo notifique, entenderase que renuncia á 
praza, procedéndose a chamar ao seguinte candidato/a da lista en orde decrecente de 
puntuación, dispoñendo este así mesmo de dous días hábiles desde a notificación.  

Para o caso de que se puidera producir á renuncia dalgunha das persoas seleccionadas no 
momento do seu chamamento, ou a súa baixa temporal ou definitiva unha vez que estea 
contratada, crearase unha lista de reserva por cada unha das prazas convocadas cos 
candidatos/as que superen o presente proceso selectivo e non resultaran contratados por non 
acadar a maior puntuación final, facéndose nese caso os chamamentos de acordo coa orde 
na que queden situados/as na correspondente lista. En todo caso, de quedaren algunha 
praza vacante, o Concello de Cangas podería optar por non cubrila, atendendo ás 
necesidades do programa e/ou ao tempo que reste ata a finalización das accións. 

DÉCIMA:  INTERPRETACIÓN DAS BASES.- 

O Tribunal cualificador queda facultado durante o desenvolvemento do proceso de selección 
para resolver as dúbidas que poidan presentarse e adoptar as resolucións, criterios e 
medidas en relación con aqueles aspectos non regulados nas presentes Bases. 

 

 

O ALCALDE -PRESIDENTE 
 
 
Xosé Manuel Pazos Varela 

INSTANCIA PARA PARTICIPAR NO PROCESO DE SELECCIÓN DE PERSOAL PARA  O 
PROGRAMA  INTEGRADO  DE EMPREGO, QUE DESENVOLVE O CONCELLO DE 
CANGAS AO ABEIRO DUNHA SUBVENCIÓN CONCEDIDA POLA CONSELLERÍA DE 
ECONOMÍA, EMPREGO E INDUSTRIA DA XUNTA DE GALICIA 
 

APELIDOS E NOME:.................................................................................................................. 

TELÉFONO:................................................... 

DNI:............................................ 

ENDEREZO:............................................................................................................................... 
 

Solicita ser incluído/a como aspirante no proceso de selección indicado no 
encabezamento. 
 

PRAZA Á QUE SE PRESENTA (SINALE CUN X): 

� TÉCNICO/A EN ORIENTACIÓN E INSERCIÓN LABORAL 

� TÉCNICO/A EN INTERMEDIACIÓN LABORAL 

� ADMINISTRATIVO/A 

Por medio da presente instancia DECLARA: 
- Que non se atopa incurso/a en ningunha causa de incompatibilidade ou incapacidade que 
determine a lexislación vixente 
- Que posúe as capacidades e aptitudes físicas e psíquicas necesarias para o desempeño 
das función e tarefas propias do posto. 
- Que non foi separado/a mediante expediente disciplinario do servizo de calquera das 
administracións públicas, e que non esta inhabilitado/a para o exercicio de funcións públicas. 
- Que cumpre os requisitos esixidos na convocatoria (en particular os expostos na base 
terceira). 
 

Cangas, ....... de .......................... de 2017. 
 

 

ASINADO:  ............................. 
 
 

DOCUMENTACIÓN QUE PRESENTA CON ESTA SOLICITUDE (MARQUE CUN X): 

□ A presente instancia, debidamente cuberta e asinada. 

□ Fotocopia do D.N.I./ N.I.E 

□ Xustificante do pago da taxa (17,04 € para as prazas de Técnico/a e 12,78 € para a praza de 
Administrativo/a) 

□ Fotocopia compulsada da titulación esixida (base terceira, letra I, e base cuarta) 

□ Vida laboral (base terceira, letra I, e base cuarta) 

□ Fotocopia compulsada dos contratos laborais (base oitava) 

□ No seu caso, fotocopia compulsada dos certificados de empresa relacionando as tarefas 
desenvolvidas (base oitava) 

□ No seu caso, fotocopia compulsada da certificación ou diploma de Lingua Galega indicado na base 
terceira, letra G, e na base cuarta. 

□ Para as dúas prazas de Técnico/a (non para a praza de Administrativo/a): memoria explicativa da 
metodoloxía e das accións que desenvolvería (base terceira, letra H, base cuarta e base oitava). 

□ No seu caso, documentación acreditativa dos méritos que desexe que se lle valoren na fase de 
concurso, de acordo co baremo especificado na base oitava. 

□ Outra documentación (por favor, indíquea): ................................................................................... 
 
SR. ALCALDE – PRESIDENTE DO CONCELLO DE CANGAS 

